
Reykjavík, 25. september 2026 

Efni:  Umsögn  Samtaka iðnaðarins um frumvarp til laga um 

stórþ örungarækt í sjó –  Áform  

 

Samtök iðnaðarins (hér eftir „ SI” eða „ samtökin” eftir atvikum) hafa tekið til umsagnar áform um 

frumvarp til laga um stórþörungarækt í sjó, mál nr. S-172/2026 birt í samráðsgátt 11.09.2026.  

Samtökin fagna þeim áformum sem lýst er í gögnum málsins og að svarað sé ákalli þörungaræktenda 

um lagalega umgjörð starfseminnar. Nýting sjávarauðlinda er Íslensku efnahagslífi afar mikilvæg og 

því er trygg stjórn og umgjörð auðlindamála algjört grundvallaratriði. Samtökin fagna því sérstaklega 

að horft sé til þess að veita rekstraraðilum fyrirsjáanleika í nýju skilvirku leyfisveitingakerfi enda 

verður það að teljast forsenda fyrir frekari uppbyggingu greinarinnar. 

Samtökin vilja jafnframt vekja athygli á að nú þegar er fjölbreytt starfsemi starfrækt á 

strandsvæðum landsins. Við mótun nýrrar umgjörðar og leyfisveitingakerfis verður því að taka tillit 

til fyrirsjáanleika þeirrar starfsemi sem fyrir er. Mikilvægt er að umgjörð fyrir mismunandi starfsemi 

tali saman, myndi ekki óþarfa núning á milli greina og sé fremur til þess fallið að styðja við ólíkar 

þarfir. Þá vekja samtökin einnig athygli á þeirri stöðu sem virðist hafa komið upp í framkvæmd þar 

sem engin tengsl virðast hafa verið í framkvæmd milli leyfa til rannsókna og síðan leyfa til vinnslu, 

reynist rannsóknir jákvæðar. Virðist því vera sérstök áskorun að skapa samfellt og fyrirsjáanlegt ferli 

frá frumstigi til vinnslu. Samtökin telja að skýr og traust lagaumgjörð um skipulag strandsvæða þar 

sem stefnt er að hagnýtingu í sátt við umhverfi og aðra starfsemi aðeins af hinu góða og til þess 

fallið að efla íslenska atvinnustarfsemi. 

Að því sögðu lýsa samtökin sig reiðubúin til frekara samráðs og samtals um framgang málsins.   

 

 

Virðingarfyllst, 

f.h. Samtaka iðnaðarins 

 

___________________ 

Sigurður Helgi Birgisson 

viðskiptastjóri á iðnaðar- og hugverkasviði 

 

 

 


